
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

 

ᓯᑎᐱᕆ 8, 2020 

 

ᐆᒧᖓ: ᓄᓘᔭᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ 

 

ᐱᔾᔪᑎᓕᒃ: ᑭᖑᓪᓕᖅᐹᒥᑦ ᑲᑎᒪᔾᔪᑎᔅᓴᐃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖄᓚᐅᑎᒃᑯᑦ 

ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ ᑲᑎᒪᓂᕐᒧᑦ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ “ᐱᒋᐊᕈᑕᐅᔪᖅ 2 

ᐱᕙᓪᓕᐊᑎᑦᑎᓂᕐᒧᑦ” ᑐᔅᓯᕋᐅᑦ 

 
 

ᐃᓚᐅᖃᑕᐅᔪᓄᑦ: 

 

ᐅᓇᐅᑎᓪᓗᒍ ᐋᒡᒋᓯ 25, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑐᔅᓯᕋᐅᑎᓕᐅᖅᑐᖅ) 

ᑐᓂᐅᖅᑲᐃᓚᐅᖅᑐᑦ ᑎᑎᕋᖅᑕᐅᒋᐊᓐᖓᖅᓯᒪᔪᓂᑦ ᑲᑎᒪᔾᔪᑎᔅᓴᓂᑦ ᐅᖄᓚᐅᑎᑯᑦ ᑲᑎᒪᓂᐅᓂᐊᖅᑐᒧᑦ 

ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ ᑲᑎᒪᓂᕐᒧᑦ ᐅᓇᐅᓕᖅᑲᑦ ᓯᑎᐱᕆ 14-18, 2020 ᐃᓚᒋᓪᓗᓂᐅᒃ ᑲᑎᒪᔩᑦ 

ᖃᐅᔨᓴᕐᓂᖏᓐᓄᑦ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ (ᐹᕙᓐᓛᓐ ᐅᕝᕙᓘᓐᓃᑦ ᑐᔅᓯᕋᐅᑎᓕᐅᖅᑐᖅ) “ᐱᒋᐊᕈᑕᐅᔪᖅ 

2 ᐱᕙᓪᓕᐊᑎᑦᑎᓂᕐᒧᑦ” ᐱᓕᕆᐊᖅ, ᑐᔅᓯᕋᐅᑦ ᐋᖅᑭᒋᐊᖅᑕᐅᓂᖏᓐᓄᑦ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐱᓕᕆᐊᖑᔪᖅ 

(ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053). ᐃᓚᒋᓪᓗᓂᐅᒃ ᑎᑎᖅᑲᓂᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᔅᓯᕋᓚᐅᖅᑐᑦ ᐱᔪᒪᓂᖃᖅᑐᑦ ᑎᒥᐅᔪᑦ ᓇᓗᓇᐃᖅᓯᓗᑎ ᐸᕐᓇᓯᒪᔭᖏᓐᓂᑦ 

ᐅᐸᖃᑕᐅᓂᕐᒧᑦ ᐊᒻᒪ ᐱᑕᖃᖅᑎᑦᑎᓗᓂ ᐅᖃᐅᓯᔅᓴᓂᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᓂᑦ ᑲᑎᒪᔾᔪᑎᔅᓴᓂᑦ ᐊᒻᒪ 

ᖃᓄᐃᑦᑐᑐᐃᓐᓇᕐᓂᑦ ᓇᓗᓇᐃᖅᓯᒪᔪᓂᑦ ᐃᖅᑲᓇᐃᔭᐅᑎᓄᑦ ᐋᖅᑭᑦᑕᐅᔭᕆᐊᓕᓐᓂᑦ ᑲᑎᒪᓂᖃᖅᑎᓪᓗᒋᑦ.  

 

ᐅᓇᐅᑎᓪᓗᒍ ᐅᕝᕙᓘᓐᓃᑦ ᓯᕗᓂᐊᒍᑦ ᓯᑎᐱᕆ 4, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᑐᑦ 

ᐅᖃᐅᓯᔅᓴᓂᑦ ᑎᑎᕋᖅᑕᐅᒋᐊᓐᖓᖅᓯᒪᔪᓄᑦ ᑲᑎᒪᔾᔪᑎᔅᓴᓄᑦ ᐅᑯᓇᓐᖓᑦ ᑎᒥᐅᔪᓂᑦ: 

▪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331357); 

▪ ᓄᓇᕗᒻᒥ ᒐᕙᒪᒃᑯᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331345); 

▪ ᑲᓇᑕᐅᑉ ᒐᕙᒪᖏᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331346); 

▪ ᕼᐊᒻᒪᓚᖓᑦ ᒥᑦᑎᒪᑕᓕᒃ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331343); 

▪ ᒥᑦᑎᒪᑕᓕᖕᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ ᖃᓪᓗᓈᑎᑐᑦ: 331350, 

ᐃᓄᒃᑎᑐᑦ: 331351); 

▪ ᐃᒡᓗᓕᒃ ᐋᕿᒃᓱᐃᓂᕐᒧᑦ ᑲᑎᒪᔩᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331348); 

▪ ᕼᐊᒻᒪᓚᖓᑦ ᑲᖏᖅᖢᒑᐱᒃ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331349); 

▪ ᕼᐊᒻᒪᓚᖓᑦ ᓴᓂᕋᔭᒃ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331347); 

▪ ᑕᓪᓕᒪᑦ (5) ᐅᐊᓐᓇᖓᓂ−ᕿᑭᖅᑖᓗᒃ ᕼᐊᒻᒪᓚᐃᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᑎᑎᖅᑲᐃᑦ 

ᓇᓗᓇᐃᒃᑯᑕᖓ ᖃᓗᓈᑎᑐᑦ: 331353, ᐃᓄᒃᑎᑐᑦ: 331354, ᐅᓂᒃᑳᑲᓐᓂᐅᔪᑦ ᐱᖃᓯᐅᑎᓯᒪᔪᑦ ᐃᓗᐊᓂ 

ᕿᒥᕐᕈᔭᐅᔪᑦ ᑲᑎᒪᔨᓄᑦ ᓇᓗᓇᐃᖅᑕᐅᓗᑎ ᐊᑐᖅᑕᐅᔪᓐᓇᕐᓂᖏᓐᓄᑦ ᓴᖅᑭᖅᑎᑕᐅᓯᒪᔪᒧᑦ ᐃᓄᓐᓄᑦ 

ᐊᑎᓕᐅᕐᕕᒃ); 

▪ ᓄᓇᕗᒻᒥ ᐃᒻᒥᒃᑯᑦ ᑕᓚᓴᓕᕆᔩᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331355); 

▪ ᐆᓴᓐᔅ ᓄᐊᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331356) 

▪ ᓯᓚᔪᐊᒥᑦ ᐆᒪᔪᓄᑦ ᑮᓇᐅᔭᖃᖅᑎᑦᑎᔩᑦ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331358); ᐊᒻᒪᓗ 

▪ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ (ᑎᑎᖅᑲᐃᑦ ᓇᓗᓇᐃᒃᑯᑕᖓ: 331344). 

ᑐᓂᔭᐅᔪᑦ ᐱᔭᔅᓴᐅᒻᒥᔪᑦ ᐅᕙᓐᖓᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᐃᓄᓐᓄᑦ ᐊᑎᓕᐅᕐᕕᒃ ᐅᕙᓂ 

www.nirb.ca/project/124701. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᓱᒪᒋᔭᖃᖅᓯᒪᔪᑦ ᐊᓯᔾᔨᖅᑐᓂᑦ ᐊᒻᒪ ᐋᖅᑭᒋᐊᖅᑕᐅᔪᓂᑦ 

ᑎᑎᕋᕆᐊᓐᖓᖅᑕᐅᓯᒪᔪᓄᑦ ᑲᑎᒪᓂᕐᒧᑦ ᑲᑎᒪᔾᔪᑎᔅᓴᓄᑦ ᑐᔅᓯᕌᖑᔪᖅ ᖁᓛᓂ ᐅᖃᖅᑕᐅᓯᒪᔪᑦ ᑎᒥᐅᔪᓄᑦ ᐊᒻᒪ 

ᐋᖅᑭᒋᐊᖅᓯᒪᔪᑦ ᑲᑎᒪᔾᔪᑎᔅᓴᐃᑦ ᐱᖃᓯᐅᔾᔨᒍᓐᓇᕐᓗᑎ ᐅᖃᐅᔅᓴᓂᑦ ᐊᒻᒪ ᐅᖃᐅᔾᔨᒋᐊᕈᑎᓂᑦ 

ᐊᑐᖅᑕᐅᔪᓐᓇᕐᓂᓕᒫᖓᓄᑦ. ᑭᖑᓪᓕᖅᐹᖅ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒧᑦ ᑲᑎᒪᔾᔪᑎᒃᓴᐃᑦ ᐱᖃᓯᐅᑎᓯᒪᔪᑦ 

ᐅᓇᐅᓪᓗᓂ ᐃᓚᓕᐅᔾᔭᐅᓯᒪᔪᖅ A ᑐᑭᓯᒋᐊᕈᑎᐅᓗᑎ ᑎᒥᐅᔪᓕᒫᓄᑦ. 

 

ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ ᑲᑎᒪᓂᕐᒧᑦ ᑲᔪᖏᖅᑕᐅᓯᒪᔪᑦ ᑎᑎᕋᖅᓯᒪᔪᑦ 

ᑭᖑᓪᓕᖅᐹᖑᓚᐅᖅᑐᒥ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖃᖅᑎᓪᓗᒋ, ᑲᒪᓂᐊᖅᑐᑦ ᐱᓕᕆᐊᒃᓴᕆᓂᐊᖅᑕᖓ 

ᐃᓗᐃᑦᑑᔪᒥᒃ ᐊᒻᒪᓗ ᒫᓐᓇᐅᔪᒥ ᐱᔪᒪᓂᖃᖅᑐᓂᒃ ᑎᑎᖅᑲᖃᕐᓗᑎᒃ ᐊᒻᒪᓗ ᐃᓂᓕᐅᖅᑕᐅᓯᒪᔪᓂᒃ ᑭᐳᓂᒃ 

ᑲᑎᒪᓂᖃᖅᑐᓪᓗᒋ ᐊᒻᒪᓗ ᐱᒋᐊᓚᐅᙱᑎᓪᓗᒋ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᑎᑦᑎᔪᑦ 

ᑐᔅᓯᕋᐅᑎᓕᐅᖅᑐᒥᑦ ᑲᔪᖏᖅᓯᒪᓂᕐᒧᑦ ᑎᑎᕋᖅᓯᒪᔪᑦ ᐱᔭᕇᖅᓯᒪᔭᕆᐊᓖᑦ ᐅᓪᓘᑉ ᐃᓱᐊᓂ ᐃᓪᓗᑕᒫᑦ 

ᓇᓗᓇᕈᑎᖃᖁᓇᒋᑦ ᖃᓄᐃᓕᖓᓂᖏᓐᓄᑦ ᐱᔾᔪᑎᖃᖅᑐᓂᑦ ᑲᔪᖏᖅᑕᐅᓯᒪᔪᑦ, ᐊᖏᖃᑎᒌᒍᑕᐅᓯᒪᔪᑦ ᐅᑯᓇᖓᑦ 

ᑐᔅᓯᕋᐅᑎᓕᐅᖅᑐᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪ ᑐᔅᓯᕋᖅᑐᑎᑦ ᕿᑎᖓᓄᐊᖅᑐᖃᕐᓂᖓᓄᑦ 

ᐅᖃᐅᓯᐅᔭᕆᐊᖃᖅᑐᓂ ᑎᑎᕋᖅᑕᐅᓯᒪᔪᓅᓚᐅᖅᑎᓐᓇᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᔅᓯᕋᓚᐅᕐᒥᔪᑦ, 

ᐅᖓᓯᓐᓂᓕᒫᕆᔪᓐᓇᖅᑕᖓᓄᑦ, ᑎᒥᐅᔪᑦ ᐊᑐᐃᓐᓇᐅᓗᑎ ᓴᖅᑭᑎᑦᑎᓗᑎ ᐊᐱᖅᑯᑎᖏᓐᓂᑦ ᐊᒻᒪ ᐃᓱᒫᓘᑎᖏᓐᓂᑦ 

ᑲᑎᒪᓂᖃᖅᑎᓪᓗᒋᑦ ᖃᐅᔨᒋᐊᕐᓂᖃᖅᑐᓂᑦ ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ ᐅᖃᐅᓯᔅᓴᐃᑦ ᓇᓗᓇᐃᒃᑯᑕᖏᑦ ᓈᓴᐅᓰᑎᑦ 

ᐱᑕᖃᖅᑎᑕᐅᓯᒪᔪᑦ ᑭᖑᓪᓕᖅᐹᒥ ᑎᑎᕋᖅᓯᒪᔪᓂᑦ ᑐᓂᔭᐅᔪᓂᑦ. ᐱᔭᕇᕐᓂᖃᖅᑎᓪᓗᒍ ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ 

ᑲᑎᒪᓂᐅᔪᑦ, ᐹᕙᓐᓛᓐ ᑐᓂᐅᖅᑲᐃᓂᐊᖅᑐᑦ ᐋᖅᑭᒋᐊᖅᓯᒪᔪᓂᑦ/ᐅᓪᓗᒥᒨᖓᓕᖅᑎᑕᐅᓯᒪᔪᑦ ᑎᑎᕋᖅᓯᒪᔪᑦ ᐅᑯᓄᖓ 

ᑲᔪᖏᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᒪᓕᑦᑕᐅᔭᕆᐊᓕᐅᖅᑏᑦ, ᐊᒻᒪ ᕿᑎᖓᓄᐊᖅᑐᑦ ᓯᕗᓂᐊᒍᑦ 

ᑐᓵᓂᖃᓂᕐᒥᑦ ᑲᑎᒪᓂᐅᔪᒥᑦ ᑎᒥᐅᔪᑦ ᐱᑕᖃᖅᑎᑕᐅᓂᐊᖅᑐᑦ ᐱᕕᔅᓴᖃᖅᑎᑕᐅᓗᑎ ᓇᓗᓇᐃᖅᓯᓗᑎ ᐊᖏᕐᓂᖏᓐᓄᑦ 

ᐅᖃᖅᓯᒪᓂᖏᓐᓄᑦ ᑲᔪᖏᖅᑕᐅᓯᒪᔪᑦ. 

ᓴᖅᑭᔮᖅᑎᑕᐅᔪᒦᑦᑐᑦ 

ᐱᒋᐊᕐᓂᖓᓂ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒧᑦ, ᐹᕙᓐᓛᓐ ᑐᓂᓯᓂᐊᖅᑐᑦ ᑐᑭᓯᒋᐊᕈᑎᓂᑦ 

ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓱᒫᓘᑕᐅᔪᑦ ᐃᓱᒪᒋᔭᐅᔪᑦ ᐋᖅᑭᑦᑕᐅᓯᒪᔪᑦ ᐊᒻᒪ ᐋᖅᑭᑦᑕᐅᓯᒪᖏᑦᑐᑦ 

ᐱᓕᕆᐊᖃᓗᐊᖅᑐᑎᑦ ᐅᖃᐅᓯᐅᔪᒥᑦ ᐅᕝᕙᓘᓐᓃᑦ ᐱᔾᔪᑕᐅᔪᓂᑦ ᑭᓲᓂᖏᑦ ᐊᒥᐊᒃᑯᖏᑦ ᐋᖅᑭᑦᑕᐅᓯᒪᖏᑦᑐᑦ, ᐊᒻᒪ 

ᐱᑕᖃᖅᑎᑦᑎᓗᑎ ᓇᓗᓇᐃᔭᖅᓯᒪᓂᖃᓪᓗᐊᑕᖅᑐᓂᑦ ᑐᓂᐅᖅᑲᖅᑕᐅᓯᒪᔪᑦ ᐃᓄᓕᒫᓂᑦ ᑲᑎᒪᑎᑦᑎᓂᐅᔪᖅ 

ᓄᖅᑲᖅᑎᑕᐅᔪᒻᒪᓂᑦ. ᐱᒋᐊᕐᓂᖏᓐᓂᑦ ᐊᑐᓂ ᐅᖃᐅᓯᐅᔪᓂᑦ, ᐹᕙᓐᓛᓐ ᐱᑕᖃᖅᑎᑦᑎᓂᐊᕐᒥᔪᑦ ᓇᐃᑦᑐᓂᑦ 

ᓇᓗᓇᐃᔭᖅᓯᒪᔪᓂᑦ ᐱᓕᕆᐊᖑᔭᕆᐊᖃᖅᓯᒪᔪᑐᖃᐅᔪᑦ ᐊᒻᒪ ᐋᖅᑭᑦᑕᐅᓯᒪᔪᑦ ᐱᔾᔪᑎᖃᖅᑐᑦ ᓇᓗᓇᐃᖅᓯᒪᔪᒧᑦ 

ᐅᖃᐅᓯᐅᔪᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᑎᑦᑎᔪᑦ ᐹᕙᓐᓛᓐᑯᓐᓂᑦ ᑖᒃᑯᐊ ᑐᓂᔭᐅᔪᑦ 

ᐱᑕᖃᖅᑎᑦᑎᑐᐃᓐᓇᕐᓗᑎ ᑐᑭᓯᒋᐊᕈᑎᓂᑦ ᐱᑕᖃᕆᐊᖃᖅᑐᓂᑦ ᐱᔾᔪᑕᐅᔪᒧᑦ ᐅᖃᐅᓯᐅᔪᒧᑦ ᐊᒻᒪ 

ᐱᕕᔅᓴᖃᖅᑎᑕᐅᖓᓄᑦ ᐱᕕᔅᓴᖃᕐᓗᓂ. ᐊᔾᔨᖏᑦ ᑐᓂᔭᐅᔪᑦ ᐱᑕᖃᖅᑎᑕᐅᔭᕆᐊᓖᑦ ᐅᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑭᓚᐅᖅᑎᓐᓇᒍ ᓯᑎᐱᕆ 9, 2020 ᑖᒃᑯᐊ ᑎᒥᓕᒫᖑᔪᑦ ᐱᔪᓐᓇᓂᐊᕐᖓᒋᑦ ᐅᑯᑎᒎᓇ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᐃᓄᓐᓄᑦ ᐊᑎᓕᐅᕐᕕᒃ ᓯᕗᓂᐊᒍᑦ ᑲᑎᒪᓂᐅᔪᓂᑦ. 

 

http://www.nirb.ca/project/124701

 ᒪᒃᐱᕐᑐᒐᖅ 3 ᐅᑯᓇᖓᑦ 8 

ᑲᑎᒪᓂᕐᒧᑦ ᐃᖅᑲᓇᐃᔭᐅᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᒪᑯᓂᖓ ᐱᓇᓱᐊᒐᒃᓴᖏᓐᓂ ᐋᖅᑭᒃᓱᐃᓯᒪᕗᑦ ᑎᑭᑉᐸᓪᓕᐊᔪᒧᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᓛᖅᑐᒧᑦ:  

 

ᑐᑭᓕᐅᕆᔩᑦ: ᑐᓵᔨᖃᖅᑎᑕᐅᓂᖓ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ ᐱᑕᖃᖅᑎᑕᐅᓂᐊᖅᑐᑦ 

ᐊᑐᕈᓐᓇᕐᓂᓕᒫᕐᓂᖏᓐᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓕᓯᓯᒪᔪᓇᑦ 

ᐊᑐᖅᑕᐅᓂᐊᖅᑐᓂᑦ ᐋᖅᑭᑦᑕᐅᓗᑎ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓱᒫᓘᑕᐅᔪᑦ 

ᓴᖅᑭᕈᓐᓇᖅᑐᑦ ᐅᖄᓚᐅᑎᒃᑯᑦ ᑲᑎᒪᓂᖃᖅᑎᓪᓗᒋᑦ, ᐱᖃᓯᐅᑎᓪᓗᑎ 

ᓇᓗᓇᐃᔭᖅᑕᐅᓂᖏᑦ ᑐᑭᓯᓇᖅᓯᑎᑕᐅᓂᖏᓐᓄᑦ ᑖᒃᑯᐊ ᑎᒥᓕᒫᖑᔪᑦ 

ᐃᓚᐅᖃᑕᐅᔪᓐᓇᓂᐊᕐᖓᑕ. 

ᑲᑎᒪᑎᑦᓯᔨ: ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ ᑲᑎᒪᑎᑦᑎᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ. 

ᐱᓕᕆᔪᑎᒃᓴᐃᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB)−ᒃᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ 

ᐱᓕᕆᔪᑎᒃᓴᐃᑦ ᐊᔾᔨᖏᓐᓂ ᖃᕋᓴᐅᔭᑎᒍᑦ ᑲᑎᒪᔩᑦ ᐃᓄᓐᓄᑦ ᐊᑎᓕᐅᖅᑕᐅᕕᒃ 

ᐃᓗᐊᓃᑦᑐᓂ ᓄᓘᔮᓂ ᐱᓕᕆᐊᖑᔪᒧᑦ, ᐃᓚᖃᖅᖢᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 

ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒥᑦ (FEIS) ᐃᓚᒋᐊᕈᑎ ᑎᑎᕋᙳᖅᑕᐅᓯᒪᔪᓂᒃ ᐊᒻᒪᓗ 

ᑕᑯᒃᓴᐅᑎᑕᐅᓯᒪᔪᑦ ᓄᕕᐱᕆ 2019 ᐃᓄᓕᒫᓄᑦ ᑐᓵᓂᖃᖅᑎᓪᓗᒋ, ᐊᒻᒪᓗ 

ᑐᓂᖅᑯᑕᐅᒃᑲᓐᓂᖅᑐᑦ ᐱᔭᐅᔪᕕᓃᑦ ᑲᑎᒪᓕᖅᑎᓪᓗᒋ ᐊᒻᒪᓗ ᑲᑎᒪᓂᖃᖅᑎᓪᓗᒋ. 

ᑲᑎᒪᓂᕐᒥᑦ ᐱᕕᖃᒃᑎᑦᑎᓃᑦ: ᑲᑎᒪᓂᐅᔪᑦ ᐱᒋᐊᖅᑐᑦ 8:00 ᐅᓪᓛᒃᑯᑦ (ᕿᑎᕐᒥᐅᑦ ᓯᕿᓐᖑᔭᖓ) ᐊᒻᒪ 

ᐃᖏᕋᓂᖃᖅᑐᑎᑦ ᑎᑭᒐᓱᐊᕐᓂᖓᓄᑦ 4:00 ᐅᓐᓄᓴᒃᑯᑦ (ᕿᑎᕐᒥᐅᑦ ᓯᕿᓐᖑᔭᖓ) 

ᖃᐅᑕᒫᑦ, ᐃᑲᕋᒥ ᓄᖅᑲᖓᑲᐃᓐᓇᖃᑦᑕᕐᓗᑎ ᐅᓪᓗᕈᒻᒥᑕᓐᓇᕐᒧᑦ ᐊᒻᒪ ᒪᕐᕉᒃ 15 

ᒥᓂᑦ ᓄᖅᑲᖓᑲᐃᓐᓇᖅᑐᑦ ᐅᓪᓗᖓᓂ. 

 

ᐅᖄᓚᐅᑎᒃᑯᑦ ᑲᑎᒪᓂᕐᒧᑦ  

ᓇᓗᓇᐃᔭᖅᓯᒪᓂᖏᑦ:  ᑲᑎᒪᓚᐅᖅᑎᓐᓇᒋᑦ, ᓇᓗᓇᐃᖅᓯᓂᕐᒧᑦ ᐃᓚᐅᖃᑕᐅᓂᕐᒧᑦ ᐱᓂᐊᖅᑐᑦ 

ᐅᖄᓚᐅᑎᒃᑯᑦ ᑲᑎᒪᓂᕐᒧᑦ ᓇᒦᓐᓂᖏᑦ ᐊᒻᒪ ᑐᓂᔭᐅᔪᑦ. 

 

ᐱᔾᔪᑎᒋᓪᓗᒍ ᐃᖅᑲᓇᐃᔭᐅᑎᓄᑦ ᑭᓪᓕᖃᖅᑎᑕᐅᓂᖏᓐᓄᑦ, ᑲᑎᒪᔩᑦ ᐱᑕᖃᖅᑎᑦᑎᔪᓐᓇᔮᖏᑦᑐᑦ ᑕᕐᕆᔭᐅᑎᒃᑯᑦ 

ᓇᓖᕌᕋᔅᓴᒥᑦ ᐃᓚᐅᖃᑕᐅᔪᓯᒥᑦ ᒫᓐᓇᐅᔪᒥᑦ ᑭᓯᐊᓂ ᑲᔪᖏᖅᓯᒪᔪᑦ ᓂᐱᓕᐅᖅᑕᐅᓗᑎ ᑲᑎᒪᕙᓪᓕᐊᓂᓕᒫᖑᔪᒥᑦ 

ᐱᖃᓯᐅᑎᓗᑎᓪᓗᑎ ᐱᑕᖃᖅᑎᑕᐅᓂᖏᑦ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ ᓂᐱᓕᐅᖅᑕᐅᔪᑦ ᓈᓚᐅᑎᖃᕐᕕᒻᒥᑦ 

ᒥᑦᑎᒪᑕᓕᒻᒥ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ ᑐᓵᔪᓂᑦ. ᑲᑎᒪᔩᑦ ᖃᐅᔨᓴᕐᓂᐊᕐᒥᔪᑦ ᓈᒻᒪᓐᓂᖓᓄᑦ ᐊᒻᒪ ᐱᐅᓛᖓᓄᑦ 

ᖃᖓᒃᑯᑦ ᓈᓚᐅᑎᒃᑰᑎᑦᑎᓗᓂ ᑖᒃᑯᓂᖓ ᓂᐱᓕᐅᖅᑕᐅᔪᓂᑦ ᓈᓚᐅᑎᒃᑰᑎᑦᑎᒐᔭᕐᒪᖔᑕ ᑕᓪᓕᒪᓂᑦ (5) ᓄᓇᓕᓐᓂᑦ 

ᐅᖄᓚᔪᖃᕈᓐᓇᕐᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓐᓄᑦ ᐊᐱᖅᑯᑎᖏᓐᓄᑦ ᐊᒻᒪ 

ᐃᓱᒫᓘᑎᖏᓐᓄᑦ.  

 

ᐊᑐᖅᑕᐅᔭᕆᐊᓕᓐᓄᑦ ᖃᓄᐃᓕᐅᖁᔭᐅᔪᑦ 
 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓃᑦ ᐃᓂᒃᓴᓕᐊᖑᓯᒪᔪᑦ ᐹᕙᓐᓛᓐᑯᓐᓄ ᐊᒻᒪᓗ ᐋᔩᖅᑎᑦᑎᔨᓄᑦ ᐅᖃᐅᓯᖃᕐᓗᑎᒃ 

ᐊᑲᐅᙱᓕᐅᕈᑕᐅᖏᓐᓇᖅᑐᓂᒃ ᐊᒻᒪᓗ ᐱᓇᔪᒡᓗᑎᑦ ᓇᓂᓯᓂᕐᒥ ᐋᖅᑭᑦᑎᐊᕈᑎᒃᓴᓂᒃ, ᑕᐃᒪᐃᒻᒪ ᐊᐱᖅᑯᑏᑦ 

ᐊᐱᕆᔭᐅᔪᑦ ᐋᔩᖅᑎᑦᑎᔨᓄᑦ ᑐᕌᒐᖃᓪᓗᐊᖅᑐᑦ ᑎᒥᐅᔪᓄᑦ ᐱᒻᒪᕆᐅᔪᑦ ᐊᑲᐅᙱᓕᐅᕈᑎᖏᓐᓂ. ᑎᒥᐅᔪᑦ 

ᐊᑐᐃᓐᓇᐅᔭᕆᐊᓖᑦ ᐅᐅᖃᕈᓐᓇᕐᕕᖃᕐᓗᑎ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᓂᕐᒥᑦ ᐅᖃᐅᓯᔅᓴᓂᑦ ᓈᒻᒪᒋᔭᐅᔪᓂᑦ 

ᐱᓕᕆᐊᖑᓯᒪᓪᓗᑎ ᐹᕙᓐᓛᓐᑯᓐᓄᑦ ᐊᒻᒪ, ᑕᐃᒪᐃᖏᕐᐸᑦ, ᐱᑕᖃᖅᑎᑦᑎᓗᓂ ᓇᓗᓇᐃᔭᖅᓯᓂᖏᓐᓄᑦ ᑭᓱᑐᐃᓐᓇᕐᒧᑦ 

ᐃᓱᒫᓘᑕᐅᔪᓂᑦ ᓱᓕ ᐱᓕᕆᐊᖑᔭᕆᐊᖃᖅᑐᓂᑦ. ᐋᖅᑭᔅᓯᒪᓂᕆᓗᓂᐅᒃ ᑭᒃᑯᓕᒫᑦ ᐱᖃᑕᐅᔪᓐᓇᕐᓗᑎ 

ᐱᕙᓪᓕᐊᓂᐅᔪᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᓐᓂᐊᖅᑐᑦ ᑲᑎᒪᔨᓄᑦ ᐊᑐᖅᑕᐅᔪᓂᑦ ᑭᓪᓕᖃᖅᑎᑕᐅᓗᑎ 

ᐊᑯᓂᐅᓂᖏᑦ ᓯᕗᓪᓕᖅᐹᖓᓄᑦ 1 (10-15 ᒥᓂᑦ ᐊᑐᓂ ᑎᒥᐅᔪᑦ), ᐊᒻᒪᓗᓕᑕᐃᒪ ᓇᓖᕌᕋᔅᓴᖅ ᓯᕗᓪᓕᖅᐹᖓᓄ 2 

ᑎᒥᐅᔪᓄᑦ ᐱᕕᔅᓴᖃᒃᑲᓐᓂᕆᐊᖃᖅᑐᓄᑦ. ᓯᕗᓪᓕᐅᔾᔭᐅᔭᕆᐊᓖᑦ ᐱᔭᐅᓂᐊᕋᓗᐊᖅᑎᓪᓗᒋᑦ ᑲᑎᒪᔾᔪᑎᔅᓴᓂᑦ ᐃᓗᐊᓂ 

ᐅᑯᓂᖓ ᖃᓄᐃᓕᖓᓂᕆᔭᖏᓐᓂᑦ, ᑲᑎᒪᑎᑦᑎᔪᖅ ᑲᒪᒋᔭᖃᓂᐊᖅᑐᖅ ᑭᒃᑯᓕᒫᑦ ᐱᖃᑕᐅᑦᑎᐊᕈᓐᓇᕐᓗᑎ 

ᐱᕙᓪᓕᐊᓂᖓᓄᑦ ᐊᑐᕐᓂᐊᕐᓗᒍ ᐊᑐᖅᑕᐅᓂᐊᖅᓯᒪᔪᑦ. 

▪ ᐅᖃᐅᓯᒃᓴᐃᑦ ᓴᖅᑭᑕᐅᔪᑦ ᐃᓄᓕᒫᓄᑦ ᑐᓵᓂᖃᕐᓂᐅᓚᐅᖅᑐᓂᒃ ᓄᕕᐱᕆ 2019−ᒥ (ᐃᓚᖃᖅᖢᑎᒃ ᑭᓯᐊᓂ 

ᑭᒡᓕᖃᖏᑦᑐᑦ ᐊᑑᑎᔪᓂᒃ ᐊᐱᖅᑯᑎᓂᒃ ᓅᑕᐅᓯᒪᔪᓂᒃ). 

▪ ᐅᖃᐅᓯᒃᓴᐃᑦ ᓇᓗᓇᐃᖅᑕᐅᔪᑦ ᑎᒥᐅᔪᑦ ᕿᒥᕐᕈᓂᖏᓐᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ 

ᐅᓂᒃᑳᓕᐊᒥᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᒥᑦ (FEIS)−ᒥ ᐃᓚᒋᐊᕈᑎᓂᒃ 

ᐅᕝᕙᓘᓐᓃᑦ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᕕᓂᕐᓂ. 

▪ ᑐᓴᕋᔅᓴᑲᓐᓂᐅᔪᑦ ᐊᑦᑐᐊᓂᓖᑦ ᑐᓂᔭᐅᔪᓂᑦ ᐃᓚᒋᐊᕈᑎᖏᑦ ᑐᑭᓯᒋᐊᕈᑏᑦ ᐹᕙᓐᓛᓐᑯᓐᓂᑦ ᓯᕗᓂᐊᒍᑦ, 

ᐅᕝᕙᓘᓐᓃᑦ ᑭᖑᓂᐊᒍᑦ ᓅᕕᐱᕆ ᐃᓄᓕᒫᓂᑦ ᑲᑎᒪᑎᑦᑎᓂᖃᖅᑎᓪᓗᒋᑦ. ᑎᒥᐅᔪᑦ ᑐᓐᖓᕕᖃᕈᑎ 

ᑐᓐᖓᕕᖃᕐᓗᑎ ᓱᓇᒃᑯᑖᓂ ᐊᑐᐃᓐᓇᐅᔭᕇᖏᑦᑐᓂᑦ ᐅᕙᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓐᓄᑦ 

ᐊᑎᓕᐅᕐᕕᒃ, ᐊᑐᐃᓐᓇᐅᔭᕆᐊᓖᑦ ᐱᑕᖃᖅᑎᑦᑎᓗᑎ ᖃᕋᓴᐅᔭᒃᑰᕈᓐᓇᖅᑐᓂᑦ ᐊᔾᔨᖓᓂ ᓴᖅᑭᔮᖅᑎᑕᐅᓗᓂ 

ᐃᓄᓐᓄᑦ ᐊᑎᓕᐅᕐᕕᒃ ᑭᖑᓂᐊᒍᑦ ᑲᑎᒪᓂᐅᔪᓂᑦ. 

▪ ᐃᓱᒫᓘᑕᐅᔪᑦ ᐊᒻᒪ ᐊᐱᖅᑯᑏᑦ ᓄᓇᓕᒻᒥᑦ ᑭᒡᒐᖅᑐᐃᔨᓂᑦ ᐊᒻᒪ ᕿᑎᖓᓄᐊᖅᑎᓄᑦ ᐊᑦᑐᐊᓂᓖᑦ ᑐᔅᓯᕋᐅᒻᒧᑦ, 

ᐱᖃᓯᐅᑎᓪᓗᑎ ᖃᓄᐃᑦᑐᑐᐃᓐᓇᐃᑦ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐃᓱᒫᓘᑕᐅᔪᓂᑦ ᒫᓐᓇᐅᔪᒥᑦ 

ᐱᖠᕆᐊᒥᑦ ᐊᑐᕐᓂᖃᖅᑐᑦ ᐱᒋᐊᕈᑕᐅᔪᖅ 2, ᑐᓂᔭᐅᓚᐅᖏᑦᑐᑦ ᐅᖃᐅᓯᔅᓴᖃᕐᕕᐅᑎᓪᓗᒋᑦ 

ᐱᔭᕇᖅᑕᐅᓯᒪᕋᑖᖅᑐᒥᑦ ᐃᒪᕐᒥ ᖃᐅᔨᓴᖃᑦᑕᓂᕐᒧᑦ ᐃᓕᓐᓂᐊᓯᓐᓈᕐᓂᖅ ᒥᑦᑎᒪᑕᓕᒻᒥ.  

ᐱᔭᕆᐊᖃᕈᕕᑦ ᓇᓗᓇᐃᖅᑕᐅᓂᐅᔪᒥ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᖃᐅᔨᓴᐃᓂᐅᔪᒥ “ᐱᒋᐊᕈᑕᐅᔪᖅ 2 

ᐱᕙᓪᓕᐊᑎᑦᑎᓂᕐᒧᑦ” ᐊᖏᕈᑎᒃᓴᓕᐊᒧᑦ ᖃᐅᔨᒋᐊᕈᒃ ᓵᓚᒪᓐ ᐊᒨᓄ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II, 

ᐅᕗᖓ (867) 983-4603 ᖃᕋᓴᐅᔭᑎᒍᑦ ᑎᑎᕋᕐᓗᑎᓪᓘᓐᓃᑦ ᐅᕗᖓ samuno@nirb.ca ᐅᕝᕙᓘᓐᓃᑦ ᑯᐊᕆ ᐹᑯ, 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I ᐅᕗᖓ cbarker@nirb.ca ᐅᕝᕙᓘᓐᓃᑦ (867) 983-4607. 

 

ᓱᓕᓪᓗᖓ, 

 

 

 

ᑭᐅᕋᓐ D. ᑳᔅᑎᐊᓚ  

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᒥᒐᓐ ᓗᐊᑦ−ᕼᐅᐃᓕ, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᒡᓂᐊᕐᕕᒃ ᑎᒥᑯᑕ 

 ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ  

 

ᑐᓂᔭᐅᖃᓯᐅᑎᔪᑦ: ᐃᓚᓕᐅᔾᔭᐅᓯᒪᔪᖅ A – ᑭᖑᓪᓕᖅᐹᒥᑦ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒧᑦ ᑲᑎᒪᔾᔪᑎᔅᓴᐃᑦ ᐹᕙᓐᓛᓐ ᐱᒋᐊᕈᑕᐅᔪᖅ 

2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧᑦ ᑐᔅᓯCᐅᑦ (ᐅᖄᓚᐅᑎᒃᑯᑦ ᑲᑎᒪᓂᖅ) 

  

mailto:samuno@nirb.ca
mailto:cbarker@nirb.ca

ᐃᓚᓕᐅᔾᔭᐅᓯᒪᔪᖅ A: ᑎᑎᕋᖅᑕᐅᒋᐊᓐᖓᖅᓯᒪᔪᑦ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒧᑦ ᑲᑎᒪᔾᔪᑎᔅᓴᐃᑦ ᐹᕙᓐᓛᓐ 

ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧᑦ ᑐᔅᓯCᐅᑦ (ᐅᖄᓚᐅᑎᒃᑯᑦ ᑲᑎᒪᓂᖅ) 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ  

ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 – ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒧᑦ 

ᐊᖏᕈᑎᒃᓴᓕᐊᖑᔪᒧᑦ  

ᑐᒃᓯᕋᐅᑎᓕᐅᖅᓯᒪᔪᖅ:  ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

ᑲᑎᒪᑎᑦᓯᔨ:  ᑭᐅᕋᓐ ᑳᔅᑎᐊᓚ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᒧᐊᖅᑎᑦᑎᔨ 

ᐋᖅᑭᔅᓯᒪᓂᖓ: ᐅᖄᓚᐅᑎᒃᑯᑦ ᑲᑎᒪᓂᕐᒧᑦ (ᓇᓗᓇᐃᔭᖅᓯᒪᓂᖏᑦ ᐱᑕᖃᖅᑎᑕᐅᓂᐊᖅᑐᑦ 

ᓇᓗᓇᐃᖅᑕᐅᓯᒪᔪᓄᑦ ᐃᓚᐅᖃᑕᐅᔪᓄᑦ) 

ᐅᓪᓗᖏᑦ ᐊᒻᒪ ᖃᖓᒃᑰᖅᑎᑕᐅᖕᒪᖔᑕ: ᓯᑎᐱᕆ 14-18, 2020; 8:00 ᐅᓪᓛᒃᑯᑦ – 4:00 ᐅᓐᓄᓴᒃᑯᑦ  

(ᕿᑎᕐᒥᐅᑦ ᓯᕿᓐᖑᔭᖓ) 

ᐅᓪᓗᖓ 1 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓ – ᓯᑎᐱᕆ 14, 2020 

ᒪᑐᐃᖅᑕᐅᓂᖓ:  

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB) ᑐᙵᓱᒃᑎᑦᑎᓂᖅ ᐊᒻᒪᓗ ᐅᖃᓚᒋᐊᓕᕐᓂᖅ (30 ᒥᓂᑦᓄᑦ)  

a. ᓇᓗᓇᐃᖅᑕᐅᓂᖏᑦ, ᕿᒥᕐᕈᔭᐅᓂᖏᑦ ᐊᑐᖅᑕᐅᖃᑦᑕᖅᓯᒪᔪᑐᖃᐃᑦ, ᓴᓇᓯᒪᓂᖏᑦ ᑲᑎᒪᓂᐅᔪᑦ 

i. ᑐᑭᓯᒋᐊᕈᑏᑦ ᐊᑯᑭᑦᑐᓂᑦ ᐃᓚᐅᖃᑕᐅᔪᓂᑦ 

b. ᓇᓗᓇᐃᖅᑕᐅᓂᖏᑦ ᑲᑎᒪᓂᕐᒧᑦ ᐃᓚᐅᖃᑕᐅᔪᑦ 

c. ᓇᐃᓈᖅᓯᔪᑎᑦ ᑲᑎᒪᔪᑎᒃᓱᓂᑦ 

d. ᑲᑎᒪᓂᐅᔪᒧᑦ ᐊᑐᖅᑕᐅᓂᐊᖅᑐᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ – ᐱᔾᔪᑎᖃᓗᐊᖅᑐᑦ ᑐᑭᓯᒋᐊᖅᑎᑕᐅᓂᖏᑦ ᑎᒥᓕᒫᖑᔪᑦ: 

2. ᐹᕙᓐᓛᓐᑯᑦ ᓴᖅᑭᔮᖅᑎᑕᐅᔪᒦᑦᑐᖏᑦ 

a. ᓇᓗᓇᐃᖅᑕᐅᓂᖏᑦ ᐊᒻᒪ ᕿᒥᕐᕈᓂᖅ (ᑲᑎᑦᑐᒋᑦ 45 ᒥᓂᑦ ᐅᖃᓪᓚᕕᔅᓴᖃᖅᑐᑦ ᐅᑯᓄᖓ ᐹᕙᓐᓛᓐ, 

ᐊᑐᓂ ᑲᑎᒪᔾᔪᑎᔅᓴᓃᑦᑐᑦ ᐱᕕᔅᓴᖃᖅᑎᑕᐅᔪᑦ 15 ᒥᓂᑦ ᐹᕙᓐᓛᑯᓐᓄᑦ ᑭᖑᓂᐊᒍᑦ ᒪᓕᑦᑕᐅᓗᓂ 

ᐊᐱᖅᖁᑯᑎᔅᓴᓄᑦ ᑎᒥᐅᔪᓄᑦ) 

i. ᐅᓪᓗᒥᒨᖓᓕᖅᑎᑕᐅᓯᒪᔪᑦ ᐱᓕᕆᐊᒧᑦ ᐊᖏᓂᖓ ᐊᒻᒪ ᓇᓗᓇᐃᔭᖅᓯᒪᓂᖓ 

ᐃᓗᓕᖏᓐᓂᑦ ᐱᖃᓯᐅᑎᓪᓗᑎ ᓇᓗᓇᐃᔭᖅᓯᒪᓂᖏᑦ ᑕᓐᔅᖏᑎᒍᑦ ᐊᐅᓪᓚᖅᑎᑕᐅᓂᐊᖅᑐᑦ 

ᐊᑕᐅᓯᕐᒥᑦ ᐊᕐᕌᒍᒥᑦ ᕿᓐᖑᐊᓂ ᑐᓚᑦᑕᕕᒃᑯᑦ 

ii. ᐅᓪᓗᒥᒨᖓᓕᖅᑎᑕᐅᓯᒪᔪᑦ ᑲᔪᖏᖅᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᐊᒻᒪ ᓇᓗᓇᐃᔭᖅᓯᒪᓂᖏᑦ 

ᓱᓇᒃᑯᑖᑦ ᐱᑕᖃᖅᑎᑕᐅᔪᑦ ᑭᖑᓂᐊᒍᑦ ᑐᖏᓕᐊ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ 

ᐊᒻᒪ ᓅᕕᐱᕆr 2019 ᐃᓄᓕᒫᓂᑦ ᑲᑎᒪᑎᑦᑎᓂᕐᒥᑦ, ᑕᑯᔅᓴᐅᑎᑦᑎᔪᑦ ᐋᖅᑭᑦᑕᐅᓯᒪᔪᓂᑦ 

ᐅᓪᓗᒥᒨᖓᓕᖅᑎᑕᐅᓯᒪᔪᓂᑦ ᑲᔪᖏᖅᑕᐅᓯᒪᔪᓂᑦ ᐊᒻᒪ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᔪᑦ 

ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᓯᔅᓴᓂᑦ ᐋᖅᑭᑦᑕᐅᓯᒪᓐᓇᓂ 

iii. ᒫᓐᓇᐅᔪᒥᑦ ᑐᑭᓯᒋᐊᕈᑏᑦ ᓄᓇᓕᒻᒥᑦ ᐱᖃᑕᐅᑎᑦᑎᓂᕐᒥᑦ ᐊᒻᒪ ᑭᐅᔾᔪᑎᐅᔪᑦ ᓄᓇᓕᓐᓄᑦ  

b. ᐊᐅᓚᓂᖓᓄ ᖃᓄᖅᑑᕋᔅᓴᐅᓂᖏᑦ (15 ᒥᓂᑦ ᑐᓂᓯᔪᑦ ᐹᕙᓐᓛᓐ) ᑭᖑᓂᐊᒍᑦ ᐊᐱᖅᑯᑏᑦ 

ᑎᒥᐅᔪᓕᒫᓂᑦ. 

c. ᑲᑎᒪᔩᑦ ᐅᖃᖃᑎᒌᓐᓂᖏᑦ: ᐅᖃᐅᓯᔅᓴᐃᑦ ᐅᕝᕙᓘᓐᓃᑦ ᐊᐱᖅᑯᑏᑦ ᑎᒥᐅᔪᓄᑦ ᐊᒻᒪ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᓄᑦ 

ᐅᓪᓗᖅ 1 ᒪᑐᔭᐅᓂᖓ   

ᐅᓪᓗᖓ 2 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓ  – ᓯᑎᐱᕆ 15, 2020 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 1-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐅᖃᐅᓯᕆᔭᖏᑦ (15 ᒥᓂᑦᓄᑦ) 

a. ᐅᓪᓗᖓ 1 ᕿᒥᕐᕈᓂᖅ 

b. ᓇᐃᓈᖅᓯᔪᑎᑦ ᑲᑎᒪᔪᑎᒃᓱᓂᑦ 

2. ᑲᑎᒪᔪᓂᑐᑦ ᐅᑲᐅᓯᖃᕐᓂᖅ; ᐊᐱᖅᑯᑎᒃᓴᐅᔪᑦ ᐱᓕᕆᖃᑕᐅᔪᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐃᖅᑲᓇᐃᔭᖅᑎᖏᓐᓄᑦ ᐅᑯᓂᖓ ᒪᓕᒃᑐᓄᑦ ᐅᖃᐅᓯᒃᓴᐅᔪᓄᑦ ᐱᑕᖃᑐᐃᓐᓇᕆᐊᓕᖕᓂ ᑕᑯᒃᓴᐅᑎᑦᑎᓂᐅᔪᓂ 

ᑐᓂᔭᐅᓗᑎᒃ ᐹᕙᓐᓛᓐᑯᓐᓂ ᐱᔭᕆᐊᖃᕈᓂ: 

a. ᐃᓚᒋᓕᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ/ᐊᑐᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᖏᑦ 

ᐱᕙᓪᓕᐊᑎᑦᑎᓂᕐᒧᑦ ᐱᒻᒪᕆᐅᔪᓂᑦ, ᐃᓚᒋᓕᐅᔾᔭᐅᓂᖏᑦ ᖃᓄᐃᓐᓂᖏᑦ ᖃᐅᔨᓴᖃᑦᑕᓂᕐᒧᑦ 

ᐊᑐᖅᑐᑎᑦ ᖃᐅᔨᓴᖅᑎᓄᑦ ᐊᑐᖅᑕᐅᕙᑦᑐᑦ ᖃᓄᐃᓐᓂᖃᖅᑎᑦᑎᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ 

ᖃᓄᖅᑖᒃᑯᐊ ᐃᓱᒪᒋᔭᐅᔪᑦ ᐱᓕᕆᐊᖑᒐᔭᕐᒪᖔᑕ ᐊᒻᒪ ᑐᓴᒪᔾᔪᑎᐅᓗᑎ ᓇᓂᔭᐅᔪᓂᑦ (20 ᒥᓂᑦ 

ᑐᓂᓯᔪᑦ ᐹᕙᓐᓛᓐ) 

b. ᐃᒪᕐᒥ ᐅᒥᐊᕐᔪᐊᓕᕆᓂᖅ, ᓯᑯᐃᔭᖅᑕᐅᓂᖓᓄᑦ ᐅᔨᓴᕐᓂᐅᔪᑦ, ᐃᒪᐅᑉ ᐃᖅᑲᖓᓂ ᐅᒥᐊᕐᔪᐊᓄᑦ 

ᓂᐲᑦ, ᐱᒋᐊᖅᑎᑕᐅᔪᖅ 2 ᐅᔭᕋᓐᔾᓂᐊᖅᑕᐅᓯᒪᔪᓄᑦ ᑐᓚᑦᑕᕐᕕᒃ ᐊᒻᒪ ᐋᖅᑭᒋᐊᕈᑎᓄᑦ ᐸᕐᓇᐅᑏᑦ, 

ᒪᑭᑕᓪᓗᐊᕈᑎᖏᓐᓄᑦ ᐃᒪᖏᑦ ᐊᒻᒪ ᐅᖅᓱᐊᓗᐃᑦ ᑯᕕᔭᐅᔪᑦ ᐊᑐᖅᑕᐅᔪᓐᓴᕐᑐᓂᑦ, ᐃᒪᐅᑉ ᐊᕙᑎᖓ, 

ᐃᒪᕐᒥᐅᑕᐃᑦ ᐆᒪᔪᐃᑦ ᐊᒻᒪ ᐊᑦᑐᐊᓂᓖᑦ ᖃᐅᔨᓴᖃᑦᑕᓂᕐᒧᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ; 

ᐱᖃᓯᐅᑎᓪᓗᑎ ᐊᓯᖏᑦ ᑭᓴᕐᕕᐅᔪᓐᓇᖅᑐᑦ ᕼᐃᐊᓕᕕᔅᒃᒥᑦ (ᐊᑯᑭᑦᑐᑦ). ᐊᑦᑐᐊᓂᓖᑦ ᐊᐅᓚᑦᑎᓂᕐᒥᑦ 

ᐊᒻᒪ/ᐅᕝᕙᓘᓐᓃᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

i. ᐃᒪᕐᒥ ᐃᓕᓐᓂᐊᓯᓐᓈᓂᕐᒧᑦ ᑐᑭᓯᒋᐊᕈᑏᑦ (ᐅᖃᐅᓯᔅᓴᐃᑦ/ᐊᐱᖅᑯᑎᔅᓴᐃᑦ 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᐃᖏᕋᔪᓕᕆᔨᒃᑯᑦ ᑲᓇᑕᒥ, ᐆᓴᓐᔅ ᓄᐊᑦ, ᐊᒻᒪ ᓄᓇᕐᔪᐊᒥᑦ 

ᐆᒪᔪᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᑮᓇᐅᔭᐃᑦ) 

3. ᐅᖃᐅᓯᖃᕐᓂᖅ ᐊᒻᒪ ᕿᒥᕐᕈᓂᖅ ᑐᔅᓯᕋᐅᑎᓕᐅᖅᑐᖅ ᑎᑎᕋᖅᓯᒪᔭᖏᓐᓂᑦ ᑲᔪᖏᖅᓯᒪᔭᖏᓐᓂᑦ  

ᐅᓪᓗᖅ 2 ᒪᑐᔭᐅᓂᖓ 

ᐅᓪᓗᖓ 3 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓ  – ᓯᑎᐱᕆ 16, 2020 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 2-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐅᖃᐅᓯᕆᔭᖏᑦ (15 ᒥᓂᑦᓄᑦ) 

a. ᐅᓪᓗᖓ 2 ᕿᒥᕐᕈᓂᖅ  

b. ᓇᐃᓈᖅᓯᔪᑎᑦ ᑲᑎᒪᔪᑎᒃᓱᓂᑦ 

2. ᑲᑎᒪᔪᓂᑐᑦ ᐅᑲᐅᓯᖃᕐᓂᖅ; ᐊᐱᖅᑯᑎᒃᓴᐅᔪᑦ ᐱᓕᕆᖃᑕᐅᔪᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐅᑯᓂᖓ ᒪᓕᒃᑐᓄᑦ ᐅᖃᐅᓯᒃᓴᐅᔪᓄᑦ ᐱᑕᖃᑐᐃᓐᓇᕆᐊᓕᖕᓂ 

ᑕᑯᒃᓴᐅᑎᑦᑎᓂᐅᔪᓂ ᑐᓂᔭᐅᓗᑎᒃ ᐹᕙᓐᓛᓐᑯᓐᓂ ᐱᔭᕆᐊᖃᕈᓂ: 

a. ᐃᒥᑦᑎᐊᕙᐃᑦ ᐊᕙᑎᖓ ᐱᖃᓯᐅᑎᓪᓗᑎ ᐃᒪᐅᑉ ᖄᖓ ᖃᐅᔨᓴᖅᑕᐅᓂᖓ ᐊᒻᒪ ᐃᒥᑦᑎᐊᕙᓐᓂᑦ 

ᐆᒪᔪᐃᑦ ᖃᐅᔨᓴᖅᑕᐅᓂᖓ, ᐊᑦᑐᖅᑕᐅᔪᑦ ᐳᔪᕐᓄᑦ ᐊᒻᒪ ᐃᖅᑲᖓᓅᖅᑲᖅᑐᓄᑦ ᐃᒥᑦᑎᐊᕙᓐᓂᑦ 

ᐃᓗᐊᓂ ᐊᒻᒪ ᖃᓂᒋᔭᖏᓐᓂᑦ ᐱᓕᕆᐊᖅ, ᐃᖅᑲᖓᓅᖅᑲᖅᑐᓄᑦ ᓇᒧᓐᖓᖃᑦᑕᑲᓐᓂᕐᓂᖏᑦ ᐊᒻᒪ 

ᐊᕝᕕᕋᕈᑕᐅᓂᐊᖅᑐᑦ ᐃᖃᓗᓐᓄᑦ ᐃᒪᒃᑯᑦ ᐃᑳᕐᕕᒃᑯᑦ, ᐊᑦᑕᑯᐃᑦ ᐅᔭᖅᑲᐃᑦ ᐊᐅᓚᑕᐅᓂᖏᑦ 

ᐱᖃᓯᐅᑎᓪᓗᑎ ᐊᓯᖏᑦ ᐊᑦᑐᐊᓂᓖᑦ ᐊᐅᓚᑦᑎᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ 

ᐸᕐᓇᐅᑏᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

b. ᓯᓚᖓ ᐱᐅᓂᖓ, ᓯᓚᖓ ᐊᓯᔾᔨᕐᓂᖓᓄ ᖃᐅᔨᓴᖅᑕᐅᓂᖓ, ᓯᓚᓕᕆᓂᕐᒥᑦ ᖃᐅᔨᓴᖅᑲᑕᐅᓂᖓ, 

ᐳᔪᐃᑦ ᐊᒻᒪ ᐳᔪᕐᓗᐃᑦ (CO2) ᓯᓚᒨᖅᑲᖅᑐᑦ, ᐊᑦᑐᐊᓂᓖᑦ ᐊᐅᓚᑦᑎᓂᕐᒧᑦ ᐊᒻᒪ/ᐅᕝᕙᓘᓐᓃᑦ 

ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

c. ᓄᓇᒦᑦᑐᑦ ᐊᕙᑎᖓ ᐱᖃᓯᐅᑎᓪᓗᑎ ᓄᓇ, ᓄᓇᐃᑦ ᐋᖅᑭᔅᓯᒪᓂᖏᑦ, ᐱᕈᖅᑐᐃᑦ, ᐱᖃᓯᐅᑎᓪᓗᑎ 

ᖃᐅᔨᓴᕐᓂᖅ ᐊᑦᑐᖅᑕᐅᔪᓄᑦ ᑐᑦᑐᓄᑦ, ᑎᒻᒥᐊᑦ ᐊᒻᒪ ᓇᔪᖃᑦᑕᖅᑕᖏᑦ ᐊᒻᒪᓗᑦᑕᐅᖅ ᓄᓇᒧᑦ 

ᐊᑦᑐᖅᑕᐅᔪᑦ ᐊᑦᑐᐊᓂᓖᑦ ᐊᖅᑯᑎᑯᑖᒧᑦ ᐊᖅᑯᑎᖓᓄᑦ ᐊᒻᒪ ᓴᓇᔭᐅᓂᖓᓄᑦ, ᐊᒻᒪ ᐊᑦᑐᐊᓂᓖᑦ 

ᐊᐅᓚᑦᑎᓂᕐᒧᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᐊᓄᑦ 

ᐸᕐᓇᐅᑏᑦ (30 ᒥᓂᑦ ᑐᓂᓯᔪᑦ ᐹᕙᓐᓛᓐ) 

3. ᐅᖃᐅᓯᖃᕐᓂᖅ ᐊᒻᒪ ᕿᒥᕐᕈᓂᖅ ᑐᔅᓯᕋᐅᑎᓕᐅᖅᑐᖅ ᑎᑎᕋᖅᓯᒪᔭᖏᓐᓂᑦ ᑲᔪᖏᖅᓯᒪᔭᖏᓐᓂᑦ  

ᐅᓪᓗᖅ 3 ᒪᑐᔭᐅᓂᖓ 

ᐅᓪᓗᖓ 4 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓ  – ᓯᑎᐱᕆ 17, 2020 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 3-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐅᖃᐅᓯᕆᔭᖏᑦ (15 ᒥᓂᑦᓄᑦ) 

a. ᐅᓪᓗᖓ 3 ᕿᒥᕐᕈᓂᖅ  

b. ᓇᐃᓈᖅᓯᔪᑎᑦ ᑲᑎᒪᔪᑎᒃᓱᓂᑦ 

2. ᑲᑎᒪᔪᓂᑐᑦ ᐅᑲᐅᓯᖃᕐᓂᖅ; ᐊᐱᖅᑯᑎᒃᓴᐅᔪᑦ ᐱᓕᕆᖃᑕᐅᔪᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐅᑯᓂᖓ ᒪᓕᒃᑐᓄᑦ ᐅᖃᐅᓯᒃᓴᐅᔪᓄᑦ ᐱᑕᖃᑐᐃᓐᓇᕆᐊᓕᖕᓂ 

ᑕᑯᒃᓴᐅᑎᑦᑎᓂᐅᔪᓂ ᑐᓂᔭᐅᓗᑎᒃ ᐹᕙᓐᓛᓐᑯᓐᓂ ᐱᔭᕆᐊᖃᕈᓂ: 

a. ᐃᓄᒻᒧᑦ ᐋᓐᓂᐊᖅᑐᓕᕆᓂᖅ ᐊᒻᒪ ᓴᖅᑭᔮᕈᓐᓇᑐᐃᓐᓇᕆᐊᖃᓂᕐᒧᑦ ᖃᐅᔨᓴᕐᓂᖅ, ᐱᓕᕆᐊᒧᖅ 

ᐊᑦᑐᐃᓂᖃᕈᓐᓇᑐᐃᓐᓇᕆᐊᖃᕐᓂᖓ ᐃᓄᐃᑦ ᐱᑯᓯᖏᓐᓂᑦ, ᓄᓇ ᐊᑐᖅᑕᐅᓂᖓᓄᑦ ᐊᒻᒪ 

ᓄᓇᒦᖔᖅᑐᑦ, ᐊᒻᒪ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

b. ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᕙᑎᖓ, ᐊᑦᑐᖅᑕᐅᔪᓐᓇᑐᐃᓐᓇᕆᐊᓖᑦ ᐃᓅᖃᑎᒋᓐᓂᕐᒧᑦ 

ᐊᒻᒪ ᐱᖅᑯᓯᓄᑦ ᖃᓄᐃᖏᑎᐊᓂᕐᒧᑦ, ᐊᖏᓂᖓ, ᐱᖃᓯᐅᑎᓪᓗᑎ ᐊᑦᑐᐊᓂᓖᑦ ᐊᐅᓚᑦᑎᓂᕐᒧᑦ ᐊᒻᒪ 

ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᐊᓄᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

c. ᓄᐊᑉᐸᓪᓕᐊᔪᑦ/ᐃᑳᖃᑦᑕᖅᑐᑦ ᑭᓪᓕᖓᖏ ᐊᑦᑐᖅᑕᐅᔪᑦ, ᐱᓂᕐᓗᑦᑐᑦ ᐊᒻᒪ ᐊᐅᓚᑲᒻᒪᑦᑐᑦ ᐊᒻᒪ 

ᐊᑦᑐᐊᓂᓖᑦ ᐊᐅᓚᑦᑎᓂᕐᒧᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐸᕐᓇᐅᑏᑦ ᐊᒻᒪ/ᐅᕝᕙᓘᓐᓃᑦ 

ᐱᓕᕆᐊᓄᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

d. ᐊᑐᓕᕈᓐᓇᓂᕐᒧᑦ ᐊᐅᓚᑦᑎᓂᖅ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐊᒻᒪᖃᐅᔨᓴᖃᑦᑕᓂᕐᒧᑦ ᐱᓕᕆᐊᑦ 

ᐅᖃᐅᓯᕆᔭᐅᓗᑎ ᐊᑲᐅᖏᓕᐅᕈᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᐊᑦᑐᐊᓂᓕᓐᓄᑦ ᐊᑐᖅᑕᐅᓂᖏᓐᓄᑦ 

ᐊᑐᓕᕈᓐᓇᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓂᑦ, ᐊᒻᒪ ᖃᓄᖅ ᐹᕙᓐᓛᓐ ᐱᓕᕆᐊᕆᓂᐊᖅᓯᒪᓪᓗᓂᒋᑦ 

ᑖᒃᑯᐊ ᐃᓱᒫᓘᑕᐅᔪᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

e. ᐊᓯᐊᒍᕈᑎᔅᓴᓂ ᖃᐅᔨᓴᕐᓂᖅ ᐊᒻᒪ ᐊᑐᖅᑕᐅᓂᐊᖅᑐᓂᑦ ᐊᑐᖅᑕᐅᔪᑦ (20 ᒥᓂᑦ ᑐᓂᓯᔪᑦ ᐹᕙᓐᓛᓐ) 

3. ᐅᖃᐅᓯᖃᕐᓂᖅ ᐊᒻᒪ ᕿᒥᕐᕈᓂᖅ ᑐᔅᓯᕋᐅᑎᓕᐅᖅᑐᖅ ᑎᑎᕋᖅᓯᒪᔭᖏᓐᓂᑦ ᑲᔪᖏᖅᓯᒪᔭᖏᓐᓂᑦ  

ᐅᓪᓗᖅ 4 ᒪᑐᔭᐅᓂᖓ 

 ᒪᒃᐱᕐᑐᒐᖅ 8 ᐅᑯᓇᖓᑦ 8 

ᐅᓪᓗᖓ 5 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖓ – ᓯᑎᐱᕆ 18, 2020  

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ (ᑲᔪᓯᔪᖅ ᐅᓪᓗᖅ 4-ᒥ) 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐅᖃᐅᓯᕆᔭᖏᑦ (15 ᒥᓂᑦᓄᑦ) 

a. ᐅᓪᓗᖓ 4 ᕿᒥᕐᕈᓂᖅ  

b. ᓇᐃᓈᖅᓯᔪᑎᑦ ᑲᑎᒪᔪᑎᒃᓱᓂᑦ 

2. ᕿᒥᕐᕈᓂᖅ ᑐᔅᓯᕋᐅᑎᓕᐅᖅᑐᖅ ᑎᑎᕋᖅᓯᒪᔪᑦ ᑲᔪᖏᖅᓯᒪᔭᖏᓐᓂᑦ ᐊᒻᒪ ᐊᓯᖏᑦ 

ᐱᓕᕆᐊᖑᒋᐊᖃᖅᓯᒪᔪᑐᖃᐃᑦ ᐊᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓱᒫᓘᑕᐅᔪᑦ 

3. ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᑦ ᐋᔩᖅᑎᑦᑎᔨᓂᙶᖅᑐᒥ 

4. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (NIRB) ᒪᑐᕙᓪᓕᐊᓂᕐᒧᑦ ᐅᖃᐅᓯᒃᓴᑦ ᐊᒻᒪᓗ ᐅᖃᐅᓯᖃᕐᓂᖅ 

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᓂᒃ  

ᐅᓪᓗᖅ 5 ᒪᑐᔭᐅᓂᖓ 


